
REPUBLIKA E SHQIPËRISË
KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR 94 TË PARTIA DREJTËSI INTEGRIM DHE UNITET PËR SHPALLJEN TË PAVLEFSHME TË ZGJEHDJEVE NË QV NR. 2131 DHE KUNDËRSHTIMIN E VENDIMIT NR. 338  DATË 11.05.2011 TË KZAZ-SË NR. 59 “PËR MIRATIMIN E TABELËS PËRMBLEDHËSE TË REZULTATEVE PËR ZGJEDHJEN E KRYETARIT TË KOMUNËS GOLEM, QARKU TIRANË”. 
Komisioni Qendror i Zgjedhjeve në mbledhjen e datës 15.06.2011, ora 18:00 me pjesëmarrjen e:
Arben           RISTANI 
Kryetar
Dëshira        SUBASHI     Zv/kryetare

Artan            LAZAJ         Anëtar
Hysen 
OSMANAJ
Anëtar

Klement 
ZGURI
Anëtar

Vera 

SHTJEFNI
Anëtar

Shqyrtoi çështjen me 

KËRKUES:                         Partia Drejtësi, Integrim dhe Unitet përfaqësuar nga z.

                                        Gazmend Osmani.
PALË E INTERESUAR:      Partia Socialiste,  përfaqësuar nga z. Eridian Salianji.
                                        Partia Demokratike, përfaqësuar nga z. Niazi Kosovrasti. 
OBJEKT: 
             Shpallja e pavlefshme e zgjedhjeve për QV nr. 2131 dhe  

                                          kundërshtimi vendimit nr.338 datë 11.05.2011 i KZAZ-së nr
                                          59 “Për miratimin e Tabelës Përmbledhëse të Rezultateve
                                         për zgjedhjen e kryetarit të Komunës Golem”.
BAZË LIGJORE: 
             Neni 21 pika 1, Neni 134 e vijues dhe
                                         143 gërma b të ligjit Nr. 10019, datë 29.12.2008 “Kodi
                                        Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe vërejti pretendimet e kërkuesit dhe përfaqësuesve të palëve të interesuara,

VËREN
Me shkresën nr 4253 prot., datë 14.05.2011 drejtuar Komisionit Qëndror të Zgjedhjeve, Partia Drejtësi Integrim dhe Unitet, ka paraqitur kërkesën ankimore Nr. 94 “ Për Shpalljen të Pavlefshme të Zgjedhjeve në QV. Nr 2131 dhe  Kundërshtim të Vendimit nr. 338 të KZAZ-së nr. 59 për Miratimin e Tabelës Përmbledhëse të Rezultateve për Zgjedhjen e Kryetarit të Komunës Golem”.
Në mbledhjen e parë për shqyrtimin e cështjes të datës   28.05.2011 ora 12:00, KQZ pasi verifikoi pjesmarrjen e palës ankimuese mori në shqyrtim kërkesën e Partisë Socialiste dhe Partisë Demokratike për të marrë pjesë si palë të interesuara në shqyrtimin administrativ të cështjes. Këto kërkesa u cmuan në përputhje me kërkesat e nenit 133 pika 1, 2 dhe 3 të ligjit nr. 10019 datë 29.12.2008, “Kodi Zgjedhor I Republikës së Shqipërisë” dhe u pranuan prej KQZ-së.
Komisioni Qëndror I Zgjedhjeve në përputhje me nenet 134 e vijues të Kodit Zgjedhor, në dy seancat plenare të datës 28.05.2011 ora 12:00 dhe 15.06.2011 ora 18:00 zhvilloi shqyrtimin administrativ të kërkesës ankimore nr. 94 sipas objektit të  sipërcituar duke ftuar si fillim palën ankimuese të paraqesë pretendimet e saj. 
Partia Drejtësi Integrim dhe Unitet referuar kërkesës ankimore të depozituar prej saj dhe asaj cka parashtroi verbalisht gjatë shqyrtimit administrativ të cështjes kundërshton vendimin me nr. 388 të KZAZ-së nr. 26 pasi sipas saj ka pasur parregullsi të theksuara në lidhje me procesin e votimit në QV nr. 2131, parregullsi të cilat kanë ndikuar drejtpërdrejt në rezultatin përfundimtar për kandidatin për Kryetar Komune dhe përbëjn shkak për shpalljen të pavlefshme të zgjedhjeve në këtë QV.
Sipas ankimuesit në qëndrën e votimit nr. 2131 është kryer procesi I votimit në kundërshtim me ligjin dhe përcaktimet e bëra në dispozitat e KZ, pasi pretendohet se është votuar nga persona të tjerë në emër të emigrantëve në të paktën 30 raste. Procesi I votimit është kryer jashtë ambjentit ku ndodhej KQV-ja pasi dhoma e fshehtë ka qënë e vendosur në një tjetër ambient dhe jo në atë ku ndodheshin anëtarëtv e komisionit dhe vëzhguesit e akredituar. Shkeljet kanë vijuar duke u lejuar votimi në grup dhe familjarisht dhe prej sekretarit të komisionit janë vendosur qëllimisht shenja dalluese me qëllim identifikimin e votës së zgjedhësve.
Pala ankimuese pohon se pretendimet e mësipërme I provon së pari me deklaratat noteriale të shtetasve Nexhmi Haxhini dhe Durim Dervishi, përkatësisht kryetar dhe anëtar të QV-së me nr. 2131. Deklaratë e cila pohon se QV-ja nr. 2131 nuk I përmbushte kërkesat e ligjit pasi dhoma e fshehtë ishte e vecantë nga dhoma e komisionit, me dritare të hapura nga ku I është ushtruar presion I vazhdueshëm votuesve nga persona të jashtëm. Tjetër fakt I rëndësishëm është se kjo QV është ngritur në një ambient privat I cili është në pronësi të vëllait të kryetarit të partisë socialiste në fshatin Zigxhafaj, z. Agim Xhafa, edhe pse KQZ-ja për këtë arsye ishte shprehur me vendim për mosdhënien e autorizimit për ngritjen e QV-së 2131 në ambientin pronë private të z. Hysen Xhafa. 
Pretendimet e palës ankimuese vijojnë me faktin se në këtë QV është votuar në emër të disa personave të tjerë emigrantë të cilët ditën e votimit, 8 maj 2011, nuk kanë qënë fizikisht brenda territorit të RSH-së, por në listën e zgjedhësve këta persona figurojnë se kanë votuar. Gjithashtu kryetari I KQV-së në deklaratën e tij noteriale pohon se një zgjedhës është lejuar të votojë pa qënë emri I tij në listën e zgjedhsve dhe gjithashtu përmes deklaratave noteriale në cilësin e provës dy zgjedhës të tjerë deklarojnë se nuk kanë votuar por që në listën e zgjedhsve figuron se e kanë bërë  një gjë të tilllë.
Për të gjitha shkaqet dhe pretendimet e ngritura më sipër, të cilat kanë ndikuar drejtpërdrejt në rezultatin përfundimtar, subjekti ankimues kërkon shpalljen të pavlefshme të zgjedhjeve në QV-në nr 2131.
Pala e interesuar  Partia Demokratike, përmes përfaqësuesit të saj ligjor mbështet të gjitha pretendimet e ngritura prej ankuesit duke nënvizuar faktin se votimi në emër të emigrantëve dhe fakti se QV-ja nr. 2131 është ngritur në ambientin privat pronëesi  e të afërmit të kryetarit të Partisë Socialiste, përbëjn shkëlje të rënda të ligjit dhe shkaqe të mjaftueshme për të qënë në kushtet e nenit 160 pika 1 e tij.
Pala e interesuar Partia Socialiste, përmes përfaqësuesit të saj ligjor, prapëson të gjitha pretendimet e ngritura prej ankuesit duke argumentuar se vendimi nr. 338 datë 11.05.2011 I KZAZ-së nr. 59 është marrë në përputhje të plotë me dispozitat ligjore të Kodit Zgjedhor dhe me unanimitet të plotë të anëtarëve të saj. Sipas tij asnjë prej pretendimeve të ngritura nuk përbën shkak për shpalljen e pavlefshmëris së zgjedhjeve në këtë komunë dhe se shkaqet e pretenduara për këtë fakt nuk janë të bazuara dhe të faktuara me provat që parashikon ligji zgjedhor. Sipas tij deklaratat noteriale nuk mund të kenë vlerë provuese më të rëndësishme se materialet zgjedhore dhe fakti se në këto të fundit nuk ka asnjë shënim apo indicie të mjaftueshme për të thelluar hetimin administrativ në lidhje më kërkimet e palës ankuese.     
KQZ pasi dëgjoi pretendimet dhe prapësimet e palëve në proces, në mbledhjen e datës 28.05.2011 vendosi të administrojë si prova për zgjidhjen në mënyrë korrekte të cështjes kutinë e materialeve zgjedhore për QV-në me nr. 2131 dhe të kërkojë pranë Ministrisë së Brendshme informacion mbi vendodhjen brenda apo jashtë territorit të RSH-së, të shtetasve për të cilët ngrihen pretendimet sipas kërkesës ankimore objekt shqyrtimi. Pas disponimit dhe këqyrjes së provave të mësipërme rezultoi se vetëm njëri prej këtyre shtetasve I cili në datën 8 maj 2011 ka qënë jashtë territorit të RSH-së figuron sipas listës së zgjedhsve të ketë qënë edhe votues në QV-në nr. 2131. Referuar pretendimeve të ngritura prej ankuesit dhe asaj cka rezultoi prej këqyrjes së provave, KQZ konstatoi se ka dispropocion te theksuar mes tyre duke qënë se pretendohej që fenomeni I mësipërm të kishte ndodhur në së paku 30 raste dhe u vërtetua vetëm një I tillë I cili as nuk ndikon në rezultatin përfundimtar midis kandidatëve. Duke patur parasysh faktin se për shkeljet e tjera të pretenduara nuk ka patur asnjë kontestim apo pretendim prej përfaqësuesve të administratës zgjedhore në të gjitha nivelet e saj, I cili do të përbënte shkak për hetim të mëtejshëm KQZ vlerëson se nuk është e nevojshme një gjë e tillë.
PËR KËTO ARSYE
Mbështetur në nenin 21 pika 1, 134 e vijues dhe 143 gërma b të ligjit Nr. 10019, datë 29.12.2008 “Kodi Zgjedhor i Republikës së Shqipërisë”,
V E N D 0 S I:

1. Rrëzimin  e kërkesës së Partisë Drejtësi Integrim dhe Unitet.

2. Lënien në fuqi të vendimit nr. 338 të KZAZ-së nr. 59.

3. Shpalljen publike të këtij vendimi.
4. Ky vendim hyn në fuqi menjëherë. 
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi.
Arben           RISTANI 

Kryetar
Dëshira       SUBASHI           Zv/kryetare

Artan           LAZAJ                 Anëtar
Hysen 
 OSMANAJ

Anëtar

Klement 
 ZGURI

Anëtar
Vera            SHTJEFNI

Anëtar

                                                 Nr. 1020  i Vendimit
   Data 15.06.2011 e Vendimit  Ora 18:00 e Vendimit

Për shqyrtim të kërkesës ankimore Nr. 94, të Partisë Drejtësi Integrim dhe Unitet “Për Shpalljen të Pavlefshme të Zgjedhjeve në QV nr. 2131 dhe Kundërshtimin e vendimit nr. 338 të KZAZ-së nr. 59 Për Miratimin e Tabelës Përmbledhëse të Rezultateve për Zgjedhjen e Kryetarit të Komunës Golem”. 

